
 

პერსონალურ მონაცემთა საჯაროობა საქართველოში  

მონაცემთა დამუშავების პრინციპების დაცვის ჭრილში 

 

ანა აფრიდონიძე 

 

 

სამაგისტრო ნაშრომი წარდგენილია ილიას სახელმწიფო უნივერსიტეტის 

საჯარო სამართლისა და პოლიტიკის ფაკულტეტზე მაგისტრის 

აკადემიური ხარისხის მინიჭების მოთხოვნების შესაბამისად 

 

საჯარო სამართლისა და პოლიტიკის პროგრამა 

 

სამეცნიერო ხელმძღვანელი: კახაბერ გოშაძე, სამართლის დოქტორი 

განაცხადი:  

 
როგორც წარდგენილი სამაგისტრო ნაშრომის ავტორი, ვაცხადებ, რომ ნაშრომი 
წარმოადგენს ჩემს ორიგინალურ ნამუშევარს და არ შეიცავს სხვა ავტორების მიერ აქამდე 
გამოქვეყნებულ, გამოსაქვეყნებლად მიღებულ ან დასაცავად წარდგენილ მასალებს, 
რომლებიც ნაშრომში არ არის მოხსენიებული ან ციტირებული სათანადო წესების 
შესაბამისად. 

 
ანა აფრიდონიძე 

18.06.2026 

 

 

აბრევიატურები: 

GDPR - მონაცემთა დაცვის ზოგადი რეგულაცია 

ECtHR - ადამიანის უფლებათა ევროპული სასამართლო 

CJEU - ევროკავშირის მართლმსაჯულების სასამართლო 

ე.წ. - ეგრეთ წოდებული 

ა.შ. - ასე შემდეგ 

ე.ი - ესე იგი 

იხ. - იხილეთ 

აბსტრაქტი 

წინამდებარე ნაშრომი ეხება საქართველოში პერსონალური მონაცემების გასაჯაროებისა 

და პერსონალურ მონაცემთა დამუშავების პრინციპების ურთიერთმიმართებას. 

ტექნოლოგიური ცვლილებების სწრაფმა ტემპმა, საჯარო ბაზების არსებობამ და 

პერსონალურ მონაცემებზე წვდომის ფართო შესაძლებლობებმა, მათ შორის 

საქართველოშიც, დღის წესრიგში დააყენა მოქმედი საჯაროობის მოდელის გადახედვის 

საჭიროება. 

კვლევის მთავარ მიზანს წარმოადგენს საჯარო უფლებამოსილების განმახორციელებელი 

დაწესებულების მიერ ინფორმაციის გასაჯაროების მართლზომიერების შეფასება და 

არსებული გამოწვევების გამოკვეთა პერსონალურ მონაცემთა დამუშავების 

პრინციპებთან მიმართებით.  

კვლევის მეთოდოლოგია ეფუძნება დოქტრინალურ კვლევას, შედარებით-

სამართლებრივ მეთოდსა და როგორც ეროვნული, ისე საერთაშორისო სასამართლოებისა 

და საზედამხედველო ორგანოების პრაქტიკის ანალიზს. 

კვლევის შედეგად გამოიკვეთა, რომ მიუხედავად საკანონმდებლო რეფორმებისა და 

ევროკავშირის სტანდარტებთან ჰარმონიზაციისა, პრაქტიკაში კვლავ პრობლემურია 

მონაცემთა პრინციპების შესაბამისად ინფორმაციის გამოქვეყნება და მონაცემთა 

სუბიექტთა ინფორმირების საკითხები. 

დასკვნის სახით კი წარმოდგენილია მიგნებები და რეკომენდაციები, რომლებიც 

მიმართულია სისტემური პრობლემების აღმოფხვრისაკენ. საკანონმდებლო 

ცვლილებებთან ერთად, ყურადღება გამახვილებულია პრობლემათა გადაჭრის 

პრაქტიკულ და ტექნიკურ მხარეებზე.  

საკვანძო სიტყვები: პერსონალურ მონაცემთა დამუშავების პრინციპები, პერსონალურ 

მონაცემთა საჯაროობა, საჯარო მმართველობა, პერსონალურ მონაცემთა დაცვა, საჯარო 

ინტერესი, პირადი ცხოვრების ხელშეუხებლობა. 


